
Eta orain, festa!

Oraindik abenduan bagaude ere, aurten, itzelezko festarako gogoa daukagu... Ez daukagu argi zergatik... Badago zerbait airean, guztion barrenetan sartu dena, eta, ai ene! Zelako festarako gogoa!
Presta dezagun zerbait udaberrirako; zer iruditzen?
Segi beheko komikiko irudiei. Haietako bakoitzak lanaren urrats baten inguruko pista emango dizue.
Aurreko beste zenbaitetan bezala, proba hau ebazteko, txantiloi bat bete behar duzue. Egin klik loturan, gorde zuen diskoan, eta hasi lanean. Animo, ekipo!
Aurrekonturen bat eskatzeko beharra ikusten baduzue, Zuzenean Ekitaldien Antolaketa enpresara jo dezakezue mezu elektroniko bidez: zuzenean@elhuyar.com 
Oharra: Zuzenean itxita egongo da abenduaren 19tik urtarrilaren 7ra.
 

1- Testuingurua
Deskribatu zuen herria deskribatu, edo aukeratu zuetako norbaiten herria eta deskribatu hura. Deskribatu aurrekoetan ikusi dituzuen festak, eta hitz egin zuen artean. Non egingo zenukete festa? 
 

2- Egitasmoa
Datorren udaberrirako proposatu nahi duzuen festarako, zientzia-ekintzak ere sartuko dituzue... Zernola olinpiadan ari zaretela eta, ikusten duzue badagoela zer kontatu deigarri dena eta espektakulua sor dezakeena zientziaren inguruan.
Bota ideiak —ideia eroak ere bai— , eta egin aukera sortutako ideia guztietatik.
 

3- Egitaraua
 Zehaztu festaren egitaraua; zer, non eta noiz egingo diren gauzak.

4- Baliabideen zerrenda
 Zer beharko duzue festarako? Eta nondik aterako duzuen badakizue? Kontuan izan gauzarik txikiena —zelo-zatia, adibidez— ahaztea dramatikoa ere izan daitekeela batzuetan. 

 

5- Aurrekontua
 Polita litzateke aurrekontu mugagabea izatea. Baina sekula ez da hala izaten, eta kasu honetan ere ez... Jaso duzuen diru-laguntza 6.000 eurokoa da.

 6- Festa muntatzeko urratsen zerrenda, kronograma
Nola antolatuko duzue taldea? Nor izango da arduradun nagusia? Jendeak ikusiko duenaren egitaraua egiteaz gain zuen antolaketaren egitaraua egitea oso erabilgarria da. Jaso kronograma edo zerrenda batean egunean bertan eta aurreko egunetan nola antolatuko zareten eta lan-banaketa zein izango den. 

7- Zabalpena
Festara ahal bezainbeste jende joatea nahiko duzue, ezta? Bada, horretarako, ahal bezainbeste zabaldu beharko duzue festa izango dela. Azaldu festa iragartzeko zer asmo duzuen. 

